
1. Жалпы ережелер
1. Осы ішкі аудит қызметі туралы ереже (бұдан әрі - Ереже) Ішкі аудит қызметінің (бұдан әрі - Қызмет) мәртебесін, қызметтің мақсатын, міндеттерін, функцияларын, құқықтары мен өкілеттіктерін, жауапкершілігін, еңбекақы төлеу, еңбекті ынталандыру және әлеуметтік қамсыздандыру шарттары мен жүйесін айқындайды, қызмет құрылымына және оның жұмыскерлерінің біліктілігіне, басшыны және қызмет жұмыскерлерін тағайындау, оларға тәртіптік жаза қолдану туралы шешімдер қабылдау, сондай-ақ Қызметтің «Нұрсұлтан Назарбаев халықаралық әуежайы» акционерлік қоғамының (бұдан әрі - Қоғам) Жалғыз акционерімен, Директорлар кеңесімен, атқарушы органымен және өзге де ұйымдармен өзара іс-қимыл жасау тәртібіне қойылатын негізгі талаптарды белгілейді.
2. Ереже қызмет жұмысын ұйымдастыруда этика кодексін, сапа стандарттарын және халықаралық ішкі аудиторлар институты (The Institute of Internal Auditors Inc.) белгілеген ішкі аудиторлар қызметінің стандарттарын қолдануға негізделген.
3. Қызметтің сандық құрамын және өкілеттік мерзімін айқындауды, қызметтің басшысы мен жұмыскерлерін тағайындауды және олардың өкілеттіктерін мерзімінен бұрын тоқтатуды Директорлар кеңесінің Аудит жөніндегі комитеті (бұдан әрі - Аудит жөніндегі комитет) алдын ала мақұлдағаннан кейін Қоғамның Директорлар кеңесі жүзеге асырады.. 
Қызметтің бос жұмыс орындарын толтыру ол құрылған күннен бастап 3 ай ішінде қамтамасыз етілуі тиіс.

4. Қызмет басшысымен және жұмыскерлермен еңбек шарты Директорлар кеңесінің шешімі негізінде Қоғамның атқарушы органының (бұдан әрі – Атқарушы орган) басшысы Қазақстан Республикасының еңбек заңнамасына сәйкес жасалады.
5. Қызметтің жұмыс тәртібін, оның қызметін бағалауды, қызметтің басшысы мен жұмыскерлеріне еңбекақы және сыйлықақы төлеу мөлшері мен шарттарын осы Ережеге сәйкес аудит жөніндегі комитет алдын ала мақұлдағаннан/қарағаннан кейін Директорлар кеңесі бекітеді/айқындайды. 

6. Қызмет жұмыскерлері үшін әлеуметтік қолдау, кепілдіктер мен өтемақы төлемдері осы Ережеге сәйкес жүзеге асырылады.  

7. Қызмет басшысының және жұмыскерлерінің лауазымдық міндеттері, құқықтары мен жауапкершілігі осы Ереженің, еңбек шарттарының, Қоғамның ішкі құжаттарының негізінде әзірленетін және Директорлар кеңесінің төрағасы не оның тапсырмасы бойынша аудит жөніндегі комитеттің төрағасы бекітетін тиісті лауазымдық нұсқаулықтармен айқындалады.

8. Қызмет өз жұмысын жүзеге асыру кезінде Қазақстан Республикасының заңнамасын, Жарғыны, Қоғам органдарының шешімдерін, осы Ережені, Директорлар кеңесінің шешімімен бекітілген жылдық аудиторлық жоспарды және Қоғамның басқа да ішкі нормативтік құжаттарын басшылыққа алады.

9. Қызметтің жұмысын жоспарлау мен жүзеге асырудың тәртібі мен қағидалары стандарттардың қағидаттары мен ережелерін және Әдеп кодексін сақтай отырып әзірленген және Директорлар кеңесі бекіткен және/немесе аудит жөніндегі комитет мақұлдаған ішкі нормативтік құжаттармен де регламенттеледі.

10. Осы Ережеде мынадай ұғымдар мен анықтамалар пайдаланылады ¹:

	Жалғыз акционер
	Қазақстан Республикасы Индустрия және инфрақұрылымдық даму министрлігі

	Атқарушы орган
	Басқарма төрағасы

	Қоғам 
	«Нұрсұлтан Назарбаев халықаралық әуежайы» акционерлік қоғамы

	Ішкі аудит
	Қоғам қызметін жетілдіруге бағытталған тәуелсіз және объективті кепілдіктер мен консультациялар беру жөніндегі қызмет. Ішкі аудит тәуекелдерді басқару, ішкі бақылау және корпоративтік басқару процестерінің тиімділігін бағалау мен арттыруға жүйелі және дәйекті тәсілді пайдалана отырып, Қоғамға қойылған мақсаттарға қол жеткізуге көмектеседі.

	Ішкі бақылау
	Атқарушы органның, Директорлар кеңесінің және басқа да тараптардың тәуекелдерді басқару және қойылған мақсаттарға қол жеткізу және міндеттерді орындау ықтималдығын арттыру жөніндегі кез келген іс-әрекеттері.

	Әдеп кодексі
Мүдделер қақтығысы
	Халықаралық ішкі аудиторлар институтының (IIA) әдеп кодексі ішкі аудиттің кәсібі мен практикасына қатысты қағидаттарды және ішкі аудиторлардан күтілетін мінез-құлықты сипаттайтын мінез-құлық қағидаларын қамтиды. Әдеп кодексі ішкі аудит бойынша қызмет көрсететін жеке тұлғаларға да, заңды тұлғаларға да қолданылады. Әдеп кодексінің мақсаты - кәсіби ішкі аудиторлардың жаһандық қауымдастығында жоғары әдеп нормаларын тарату. 
Бұл сенім артқан адам болып табылатын Қызмет жұмыскерінің бәсекелес кәсіби немесе жеке мүддесі болатын жағдай. Осындай бәсекелес мүдделердің болуы Қызмет жұмыскерінің өз міндеттерін бейтарап орындауына кедергі келтіруі мүмкін.


	______________________

          ¹ Ұғымдар мен анықтамалар ішкі аудиторлар институтының (the Institute of Internal Auditors Inc.) ішкі аудитінің халықаралық кәсіби стандарттарына сәйкес түсіндіріледі  



	Консультациялық қызметтер

	Директорлар кеңесіне, атқарушы органға, Қоғамның құрылымдық бөлімшелеріне (бұдан әрі - Тапсырыс берушіге) сипаты мен мазмұны Тапсырыс берушімен келісілетін, корпоративтік басқару, тәуекелдерді басқару және бақылау процестеріне көмек көрсетуге және жетілдіруге бағытталған, басқарушылық шешімдер үшін жауапкершілікті Қызметтің қабылдауын болдырмайтын кеңестер, ұсынымдар және т. б. беру жөніндегі қызмет.

	Корпоративтік басқару
	Қойылған мақсаттарға қол жеткізу мақсатында Қоғам қызметін ақпараттандыру, басқару және мониторингтеу үшін Директорлар кеңесі құратын процестер мен ұйымдық құрылымдардың жиынтығы.

	Алаяқтық 
	Алдау, жасыру немесе сенімді теріс пайдаланумен сипатталатын кез келген заңсыз әрекеттер. Алаяқтық әрекеттерге күш немесе күш қолдану қаупінің әсерінен жасалатын әрекеттер жатпайды. Алаяқтықты жеке және (немесе) заңды тұлғалар ақша, меншік немесе қызмет алу, ақша қаражатын төлеуден немесе қызмет көрсетуден жалтару мақсатында немесе жеке немесе коммерциялық пайда табу мақсатында жасайды.

	Тәуелсіздік 
	Ішкі қызметке өз міндеттерін бейтарап орындау мүмкіндігіне қауіп төндіретін жағдайлардан бостандық.

	Объективтілік 
	Бұл ішкі аудиторларға тапсырмаларды бейтарап орындауға мүмкіндік беретін ішкі ұстаным, олар өз жұмысының нәтижелеріне сенімді және оның сапасына қатысты ымыраға жол бермейді. Объективтілік ішкі аудиторлардың аудит туралы пікірлерін басқа адамдардың пікіріне бағынбауын талап етеді.

	Пайдалылығы 
	Ішкі аудит объективті және құзыретті кепілдіктер берген кезде Қоғамға (және оның мүдделі тұлғаларына) пайда әкеледі және тәуекелдерді басқару, бақылау және корпоративтік басқару процестерінің тиімділігі мен нәтижелілігін арттыруға ықпал етеді.

	Кепілдіктер беру
	Қоғамдағы корпоративтік басқару, тәуекелдерді басқару және бақылау процестерін тәуелсіз бағалауды ұсыну мақсатында қолда бар аудиторлық дәлелдемелерді объективті талдау (мысалы: қаржылық аудит, тиімділік аудиті, талаптарға сәйкестік аудиті, жүйелер қауіпсіздігінің аудиті және қаржы-шаруашылық қызметті жан-жақты талдау (due diligence engagements) бойынша тапсырмалар).

	Жұмысқа кәсіби көзқарас
	Қызметтің басшысы мен жұмыскері адал болуы және өз дағдылары мен іскерліктерін дұрыс пікірлі және білікті аудитордан күтілетіндей қолдануы тиіс.

	Тәуекел 
	Болашақта бұл ықтимал оқиға (немесе жағдайлардың жиынтығы), ол жүзеге асырылған жағдайда Қоғамның ұзақ мерзімді және қысқа мерзімді мақсаттарына жетуіне айтарлықтай теріс әсер етуі мүмкін. Тәуекел салдары мен оқиғаның болу ықтималдығын бағалау арқылы өлшенеді.

	Тәуекелдерді басқару
Ішкі аудит қызметінің басшысы
Стандарттар
	Қоғамның өз мақсаттарына қол жеткізуінің ақылға қонымды кепілдіктерін қамтамасыз ету үшін ықтимал оқиғаларды немесе жағдайларды анықтау, бағалау, басқару және бақылау процесі.

Директорлар кеңесінің шешімімен тағайындалған және Қоғамдағы ішкі аудит үшін жауапты тұлға, осы Ережеге және ішкі аудит анықтамасына, әдеп кодексіне және стандарттарға сәйкес ішкі аудитті тиімді басқара алатын және тиісті кәсіби сертификаты мен біліктілігі бар тұлға.

Халықаралық ішкі аудиторлар институты жариялаған, кең ауқымды мәселелер бойынша ішкі аудитке, сондай-ақ ішкі аудит қызметін бағалауға қойылатын талаптарды белгілейтін ресми кәсіби ереже.




2. Қызмет мәртебесі 

11. Қызмет Қоғамның ішкі аудитті ұйымдастыруды және жүзеге асыруды қамтамасыз ететін, ұйымдық тұрғыдан қосалқы және функционалдық түрде Директорлар кеңесіне есеп беретін Қоғамның органы болып табылады.

12. Қызметтің жұмысына жетекшілік етуді аудит жөніндегі комитеттің қызметін регламенттейтін ішкі нормативтік құжаттарға сәйкес аудит жөніндегі комитет жүзеге асырады.

13. Қызмет Қоғамның атқарушы органына әкімшілік бағынады. Әкімшілік бағыныстылық: Атқарушы органның қызметтің басшысы мен жұмыскерлерінің тиісті еңбек жағдайларын, еңбекақы төлеуді қамтамасыз етуін, Директорлар кеңесі қабылдаған шешімдер негізінде Қызметтің жұмысына қатысты тиісті шешімдер шығаруды; Қызмет² есептерін алуды, еңбек тәртібінің сақталуын бақылауды; іссапарларға, демалысқа бұйрықтарды ресімдеуді, сондай-ақ осы Ережеге және Қоғамның басқа да нормативтік құжаттарына сәйкес Қызмет мәртебесіне қайшы келмейтін өзге де іс-әрекеттерді көздейді. Атқарушы орган Қызметтің тәуелсіздігі мен объективтілігіне ықпал ету үшін әкімшілік бағыныстылықты пайдаланбауға тиіс.

 14. Қызмет өзіне жүктелген міндеттер мен функцияларды орындау кезінде, оларды тиісінше орындау және объективті және тәуелсіз пайымдауларды қамтамасыз ету мақсатында қандай да бір адамдардың ықпалынан тәуелсіз болуға тиіс.

15. Қызметтің тәуелсіздігі мен объективтілігі ұйымдастырушылық тәуелсіздік пен объективтілік өлшемдеріне қатысты стандарттар талаптарының сақталуымен қамтамасыз етіледі.

16. Қызмет өз жұмысында әділ және бейтарап болуы керек және мүдделер қақтығысының туындауына жол бермеуі керек.

17. Қызметтің жұмысын бағалау осы Ереженің және қызметтің жұмысын регламенттейтін өзге де нормативтік құжаттардың талаптарына сәйкес жүзеге асырылады.

18. Қызмет мәртебесіне, Қоғам Жарғысына және осы Ережеге сәйкес қолдануға болмайтын құжаттарды қоспағанда, қызметтің басшысы мен жұмыскерлеріне Қоғамның ішкі құжаттарының ережелері қолданылады.

3.  Миссиясы мен мақсаттары
19. Қызметтің миссиясы Директорлар кеңесіне және атқарушы органға Қоғамның стратегиялық мақсаттарына қол жеткізу бойынша олардың міндеттерін орындауда қажетті жәрдем көрсету болып табылады.

20. Қызмет жұмысының негізгі мақсаты Директорлар кеңесіне Қоғамдағы тәуекелдерді басқару, ішкі бақылау және корпоративтік басқару жүйесін жетілдіруге бағытталған тәуелсіз және объективті кепілдіктер мен консультациялар беру болып табылады.

4. Міндеттері мен функциялары
21. Қызметтің негізгі міндеттері:
1) ішкі бақылау жүйесін бағалау және жетілдіруге жәрдемдесу;

2) тәуекелдерді басқару жүйесін бағалау және жетілдіруге жәрдемдесу;

3) Қоғамдағы корпоративтік басқару жүйесін бағалау және жетілдіруге жәрдемдесу;

4) бухгалтерлік есеп жүйесінің анықтығын, толықтығын, объективтілігін және қаржылық есептіліктің сенімділігін бағалау;

5) алаяқтық тәуекелін бағалау және Қоғамдағы алаяқтық тәуекелін басқарудың тиімділігі;

6) Қазақстан Республикасы заңнамасы талаптарының, Қоғамның ішкі нормативтік құжаттары талаптарының орындалуын бағалау;

7) Қоғам ресурстарын пайдаланудың ұтымдылығы мен тиімділігін және Қоғам активтерінің сақталуын қамтамасыз етудің қолданылатын әдістерін (тәсілдерін) бағалау;

8) Қоғамның ішкі аудит қызметін әдістемелік қамтамасыз ету.
22. Қызмет өзіне жүктелген міндеттерге сәйкес белгіленген тәртіппен мынадай функцияларды орындайды:

__________________


²  Аудиторлық тапсырмаларды орындау нәтижелері бойынша аудиторлық есептер;

1) Қоғамның және оның ақпараттық жүйелерінің корпоративтік басқару, операциялық (өндірістік және қаржылық) қызметі саласындағы тәуекелдерді ішкі бақылаудың тәуекелдерін, барабарлығын және тиімділігін бағалау, оның ішінде:
- Қоғамның стратегиялық мақсаттарына қол жеткізу;

- бухгалтерлік есеп жүйесінің дұрыстығы, толықтығы, объективтілігі және шоғырландырылған көрсеткіштерді қоса алғанда, қаржылық есептіліктің және Қоғамның қаржы-шаруашылық қызметі туралы басқа да ақпараттың сенімділігі;

- Қоғам қызметінің және қабылданған бағдарламалардың тиімділігі мен нәтижелілігі;

- Қоғам ресурстарын пайдаланудың ұтымдылығы мен тиімділігі және Қоғам мүлкінің (активтерінің) сақталуын қамтамасыз етудің қолданылатын әдістері (тәсілдері);


- құрылған бақылау жүйелерінің заңнама талаптарына, ішкі нормативтік құжаттарға, уәкілетті және қадағалау органдарының нұсқауларына, Қоғам органдары шешімдеріне сәйкестігі және оларды сақтау (комплаенс - бақылау);

2) белгіленген тәртіппен Қоғамдағы ішкі бақылау жүйесінің барабарлығы мен тиімділігіне бағалау жүргізу;

3) белгіленген тәртіппен Қоғамдағы тәуекелдерді басқару жүйесіне бағалау жүргізу;

4) алаяқтық тәуекелдерін бағалау және Қоғамдағы алаяқтық қаупін басқарудың тиімділігі³.

5) тәуекелдерді бағалау әдіснамасын және Қоғамдағы тәуекелдерді басқару рәсімдерін қолданудың толықтығын және тиімділігін бағалау;

6) белгіленген тәртіппен Қоғамның ақпараттық жүйелеріне аудит жүргізу;

7) Қоғамның тиісті органдары мен бөлімшелерінің тәуекелдерге және ішкі бақылауға байланысты мәселелер бойынша ақпарат алу тиімділігін бағалау;

8) Қоғамда қабылданған корпоративтік басқару қағидаттарын, тиісті этикалық стандарттар мен құндылықтарды енгізуді және сақтауды бағалауды қоса алғанда, Қоғамдағы корпоративтік басқару жүйесіне белгіленген тәртіппен бағалау (диагностика) жүргізу;
9) Қазақстан Республикасы заңнамасы, халықаралық келісімдер, Қоғамның ішкі құжаттары талаптарының сақталуын, сондай-ақ уәкілетті және қадағалау органдарының нұсқауларын, Қоғам органдарының шешімдерін орындауын тексеру және осы талаптарға сәйкес келу мақсатында құрылған жүйелерді бағалау;
_________________


³ Бұл ретте, алаяқтық фактілерін анықтау және тергеу қызметтің функциясы болып табылмайды. Қызмет алаяқтық фактілерін тергеуге кеңесші/бақылаушы ретінде тартылуы мүмкін және тергеу нәтижелері бойынша басқарушылық шешімдер қабылдау үшін жауап бермейді;

10) Қоғамның стратегиялық мақсаттары шеңберінде олардың алдына қойылған мақсаттарға қол жеткізуді қамтамасыз ету үшін Қоғам бөлімшелері қолданатын шаралардың барабарлығын бағалау;
11) халықаралық аудит стандарттарының талаптарына сәйкес қызметтің жұмысын регламенттейтін ішкі нормативтік құжаттарды әзірлеу;

12) Директорлар кеңесіне, атқарушы органға және Қоғамның құрылымдық бөлімшелеріне ішкі бақылауды ұйымдастыру және жетілдіру, тәуекелдерді басқару, корпоративтік басқару және ішкі аудитті ұйымдастыру мәселелері бойынша (осы салалардағы ішкі құжаттар мен жобаларды әзірлеу мәселелерін қоса алғанда), сондай-ақ Қызметтің құзыретіне кіретін өзге де мәселелер бойынша консультациялар беру;
13) Директорлар кеңесінің тиісті шешімі негізінде Директорлар кеңесінің төрағасы немесе мүшелері бастамашылық жасаған жоспардан тыс аудиторлық тапсырмаларды жүргізу;

14) Қоғамның сыртқы аудитор ұсынымдарын орындауына мониторингті жүзеге асыру;

15) белгіленген тәртіппен берілген Қызмет ұсынымдарының орындалуын кейіннен бақылауды жүзеге асыру;

16) Қоғамның кепілдіктер мен консультациялар беру жөнінде қызметтер көрсететін басқа да ішкі және сыртқы тараптарымен ақпарат алмасу және қызметті үйлестіру;

17) Ішкі аудит қызметтеріне, Қоғамның үлестес тұлғаларының тексеру комиссияларына жетекшілік етуді⁴ және әдістемелік қамтамасыз етуді қоса алғанда, аудит пен ревизияларды жоспарлау және жүргізу мәселелері бойынша Қоғамның үлестес тұлғаларының бақылау органдарымен өзара іс-қимыл және қызметті үйлестіру;

18) өз құзыреті шегінде Қызметке жүктелген өзге де функцияларды жүзеге асырады.
23. Жүргізілген аудит нәтижелері бойынша Қызмет тиісті ұсынымдар, оның ішінде қолданыстағы ішкі бақылау және тәуекелдерді басқару жүйелерін, қызметті жүргізу процестерін, қағидаттары мен әдістерін жақсарту бойынша ұсыныстар және қызметтің құзыретіне кіретін кез келген мәселелер бойынша түсініктемелер әзірлейді.

24. Қызмет өзіне жүктелген міндеттер мен функцияларды орындау процесінде белгіленген тәртіппен Директорлар кеңесімен, атқарушы органмен және Қоғамның барлық құрылымдық бөлімшелерімен, сондай-ақ Қазақстан Республикасының заңнамасына сәйкес өзге де ұйымдармен өзара іс-қимыл жасайды.

____________________


 ⁴ аудиттерді жоспарлау, персоналға қойылатын біліктілік талаптарын белгілеу, персоналды іріктеу, ЕТҰ ІАҚ қызметін бағалау бөлігінде (Қоғамның директорлар кеңесінің шешімі бойынша)
5. Қызмет жұмысындағы шектеулер
25. Өз функцияларын орындау процесінде тәуелсіздік пен объективтілік қағидаттарын сақтау мақсатында Қызметтің басшысы мен жұмыскерлері:

1) кейіннен ішкі аудитке ұшырауы мүмкін қандай да бір қызмет түрлеріне тартылмау және аудитке жататын кезең ішінде өздері жүзеге асыратын қызметтің немесе функциялардың аудитімен айналыспау;

2) осы Ережеге сәйкес Қызмет жұмысымен байланысты емес Қоғамда функционалдық міндеттерді орындамау;

3) Қызметтің басшысы мен жұмыскерлерінің бағалауының бейтараптығына нұқсан келтіруі мүмкін немесе осындай залал келтіруші ретінде қабылдануы мүмкін қандай да бір қызметке қатыспау;

4) Қоғам құратын комитеттердің немесе өзге де жұмыс топтарының/ комиссияларының құрамына олардың мүшелері ретінде қол қою құқығымен енгізілмеу; Осы жұмыс топтарының жұмысында Қызметтің басшысы мен жұмыскерлері дауыс беру құқығынсыз консультанттар ретінде ғана тартылуы тиіс;

5) осы жұмыскерлер белгіленген тәртіппен аудиторлық тапсырма жүргізуге қатысу үшін тағайындалған жағдайларды қоспағанда, Қоғамның құрылымдық бөлімшелері жұмыскерлерінің іс-әрекеттеріне басшылық жасамау;

6) құпия ақпаратты жеке мүдделеріне немесе Қазақстан Республикасының заңнамасына қайшы келетін немесе Қоғамға залал келтіруге қабілетті кез келген басқа жолмен пайдаланбау;

7) сыйлықтарды қабылдамау және нәтижесінде ішкі аудиттің тәуелсіздігіне, объективтілігіне және бейтараптығына нұқсан келтірілуі мүмкін немесе осындай залал келтіруші ретінде қабылдануы мүмкін көрсетілетін қызметтерді пайдаланбау керек.

6. Біліктілік талаптары
26. Қызмет басшысында:


1) бухгалтерлік есеп және аудит және/немесе қаржы және/немесе экономика және/немесе құқықтану салаларында жоғары кәсіби білім және қосымша арнайы дайындық;

2) аудит және/немесе бухгалтерлік есеп және/немесе қаржы саласындағы жұмыс тәжірибесі - кемінде 3 (үш) жыл;

3) басшылық лауазымдағы жұмыс тәжірибесі және/немесе ішкі аудит қызметіндегі жұмыс тәжірибесі кемінде 3 (үш) жыл болуы;


4) қаржылық есептіліктің халықаралық стандарттарын білуі;

5) Әдеп кодексі мен Стандарттарды білу және түсіну;

6) Қазақстан Республикасының, оның ішінде аудиторлық қызмет, бухгалтерлік есеп, салық салу мәселелері жөніндегі нормативтік құқықтық актілерін білу керек.

27. Қоғам Қызметінің басшысына қосымша арнайы даярлық бөлігінде мынадай ең төменгі талаптар қойылады: "Аудиторлық қызмет туралы" Қазақстан Республикасының Заңына сәйкес алынған "Аудитор" біліктілік куәлігінің және/немесе CIA (Certified Internal Auditor) ішкі аудит саласындағы сертификаттың және/немесе ACCA (Association of Certified Chartered Accountants), DipIFR (орысша) (Diploma in International Financial Reporting) алқаби бухгалтерінің сертификатының және/немесе CIPA (Certified International Professional Accountant) халықаралық кәсіби бухгалтер сертификатының және/немесе Қазақстан Республикасының кәсіби бухгалтер сертификатының және/немесе CIMA (Chartered Institute of Management Accountants) "Бизнес тиімділігін басқару" дипломының және/немесе сертификатталған қаржы менеджерлері институты (Ұлыбритания) шығарған сертификатталған кәсіби ішкі аудитор дипломының (DipCPIA) дипломының міндетті түрде болуы керек.
Сондай-ақ мемлекеттік және шетел тілдерін меңгерген жөн.
28. Қызмет жұмыскерінде:

1) экономика және қаржы және/немесе бухгалтерлік есеп және аудит және/немесе ақпараттық технологиялар салаларында және/немесе техникалық салада және/немесе заң саласында жоғары кәсіптік білімі;

2) аудит және/немесе бухгалтерлік есеп және/немесе қаржы және/немесе ақпараттық технологиялар саласында және/немесе компанияның салалық ерекшелігіне сәйкес келетін техникалық салада және/немесе заң саласында кемінде 2 (екі) жыл жұмыс тәжірибесі болуы;
3) Әдеп кодексін және Стандарттарды білу және оларды қолдана білу;

4) Қазақстан Республикасының, оның ішінде аудиторлық қызмет, бухгалтерлік есеп, салық салу мәселелері бойынша нормативтік құқықтық актілерін білу керек.
Сондай-ақ аудит және/немесе есеп және қаржылық менеджмент және/немесе АТ-технологиялар саласында сертификаттың және/немесе біліктіліктің болуы, мемлекеттік және шет тілдерін білуі жөн.
29.  Қызметтің басшысы мен жұмыскерлерін тағайындауды Аудит жөніндегі комитет төрағасының немесе Аудит жөніндегі комитет мүшесінің (аудит жөніндегі комитет төрағасы уәкілеттік берген) және/немесе Директорлар кеңесі төрағасының қатысуымен конкурстық іріктеу және тестілеу (немесе әңгімелесу) өткізу негізінде Аудит жөніндегі комитеттің ұсынымы бойынша Директорлар кеңесі жүзеге асырады.

7. Қызмет басшысы мен жұмыскерлеріне еңбекақы төлеу шарттары, сыйақы және сыйлықақы беру
30. Қызмет басшысының және жұмыскерлерінің айлық лауазымдық жалақысының мөлшері Қоғамның Директорлар кеңесінің шешімімен айқындалады.

31. Жалақы ішкі аудитордың біліктілігіне, орындалатын жұмыстың күрделілігіне, санына, сапасына және жағдайларына байланысты еңбек үшін сыйақыны, сондай-ақ өтемақы және ынталандыру сипатындағы төлемдерді білдіреді.
32. Қызмет жұмыскерлерінің лауазымдық жалақысының мөлшері оның атқарушы органнан тәуелсіздігін қамтамасыз етуге тиіс, бұған Директорлар кеңесінің Қызмет жұмыскерлерінің еңбегіне ақы төлеу және қызмет нәтижелері бойынша сыйлықақы беру шарттарын айқындауымен қол жеткізіледі. Лауазымдық жалақы мөлшерінің өзгеруі Қызмет жұмыскерлері қызметінің тиімділігі нәтижелеріне, еңбек нарығындағы жұмыскерлердің нақты санаттарының орташа жалақысының ұлғаюына (бенчмаркинг) байланысты болады. Қоғамда еңбек тиімділігінің өсуін ынталандыру мақсатында Қызмет басшысының ұсыныс беруі бойынша немесе Қоғамда көзделген өзге де шарттар бойынша Қызмет жұмыскерлерінің лауазымдық жалақысын ұлғайтуға жол беріледі. 
33. Қоғамның қаладан географиялық алшақтығына байланысты қосымша шығындар мен физиологиялық жүктемелерді өтеу мақсатында Қызмет басшысы мен жұмыскерлеріне айына лауазымдық айлықақының 15% мөлшерінде тұрақты қосымша ақы төленеді.  

34. Есепті кезеңдегі жұмыс қорытындылары бойынша сыйақы тұрақты емес ІАҚ және оның басшысы қызметінің негізгі көрсеткіштеріне (ҚНК) қол жеткізу дәрежесіне қарай Директорлар кеңесінің тиісті шешімі негізінде төленеді.


35. Қызметтің жұмыскерлеріне ерекше жағдайларда шығындарды үнемдеуге, кірістілікті арттыруға, сондай-ақ аудитті жүргізуге бағытталған іс-шараларды әзірлегені және енгізгені үшін Қоғамның Директорлар кеңесінің тапсырмасы бойынша Қоғамның Директорлар кеңесінің шешіміне сай Қызметтің 1 (бір) лауазымдық жалақысына дейінгі мөлшерде сыйлықақы төленуі мүмкін.

36.
Қызмет жұмыскерлерін ынталандыру үшін, Қазақстан Республикасында ұлттық мерекелерді мерекелеу құрметіне Қоғам Қызметі жұмыскерлеріне Қоғамның басқа жұмыскерлеріне сыйақы беру үшін Қоғам Басқармасының төрағасы айқындайтын мөлшерде сыйлықақы беру жүзеге асырылады. Ұлттық және мемлекеттік мерекелерге сыйлықақы беру Қазақстан Республикасы Үкіметінің «Акцияларының бақылау пакеттері мемлекетке тиесілі ұлттық басқарушы холдингтердің (Ұлттық әл-ауқат қорын қоспағанда), ұлттық холдингтердің және ұлттық компаниялардың, сондай-ақ ұлттық басқарушы холдингтердің, ұлттық холдингтердің құрамына кіретін ұлттық компаниялардың (Ұлттық әл-ауқат қоры тобының құрамына кіретін ұлттық компанияларды қоспағанда) әкімшілік шығыстарының жекелеген түрлерінің лимиттерін және оларға мониторинг жүргізу тетігін айқындау және Қазақстан Республикасы Үкіметінің кейбiр шешiмдерiне өзгерiстер мен толықтырулар енгiзу туралы» 2014 жылғы 2 желтоқсандағы № 1266 қаулысына сәйкес айқындалған Қоғам жұмыскерлеріне сыйлықақы беруге және қосымша ақы төлеуге арналған әкімшілік шығыстар лимиттері шегінде Қоғам Басқармасы төрағасының бұйрығы негізінде жүргізіледі.

8. Қызметтің құқықтары мен өкілеттіктері
37. Қызметтің негізгі міндеттерін іске асыру және өз функцияларын жүзеге асыру үшін мынадай құқықтары мен өкілеттіктері бар:

1) персоналға, өндірістік және басқа да объектілерге, барлық құжаттамаға және кез келген басқа ақпаратқа, оның ішінде Қоғамның коммерциялық және қызметтік құпиясын құрайтын мәліметтер мен ақпаратқа қол жеткізу;

2) тұрақты негізде пассивті режимде, яғни түзетуді енгізу құқығынсыз есепке алу деректерінің ақпараттық базасына (бухгалтерлік есептің компьютерлік бағдарламалары және т. б.) қол жеткізу;

3) Қоғамның Директорлар кеңесінің, атқарушы органының бекітуіне шығарылатын материалдарды, оның ішінде құжаттардың жобаларын сұрату және алу және Қоғамның аталған органдарының барлық бұйрықтарын/хаттамаларын алу;

4) егер қажеттілік ағымдағы аудиторлық тапсырманы жүргізу барысында анықталған, ал оны орындау ағымдағы тапсырманың нәтижесіне әсер еткен жағдайда, Аудит жөніндегі комитет төрағасының келісімімен қосымша аудиторлық тапсырма (жоспардан тыс) жүргізуге бастамашылық жасау;
5) тиісінше қамтуды және қос жұмысты барынша азайтуды қамтамасыз ету мақсатында кепілдіктер мен консультациялар беру бойынша қызметтер көрсететін басқа ішкі және сыртқы тараптармен ақпарат алмасу және қызметті үйлестіру;

6) қызметтің жоспарлы іс-шараларын әзірлеу және Директорлар кеңесінің немесе Директорлар кеңесі төрағасының тапсырмасы бойынша жекелеген тапсырмаларды орындау үшін, жіті мамандандырылған мәселелер бойынша консультациялар алу мақсатында тәуелсіз сарапшылар ретінде Қоғамның құрылымдық бөлімшелерінің жұмыскерлерін, сондай-ақ өзге де заңды тұлғалардың мамандарын тарту (күнтізбелік жыл аудитінің алдыңғы кезеңі ішінде аудит объектісінде қызмет жүзеге асырылған және функциялар орындалған тұлғаларды қоспағанда);

7) қызмет құзыретіне кіретін мәселелер бойынша консультациялар өткізу және Қоғамның құрылымдық бөлімшелеріне жазбаша сұрау салулармен жүгіну;

8) егер қызметте аудиторлық тапсырманы немесе тапсырманың бір бөлігін орындау үшін жеткілікті білімі мен дағдысы болмаған жағдайда, аудиторлық тапсырма алаяқтық тәуекелін бағалауды және алаяқтық тәуекелін басқаруды бағалауды талап ететін жағдайларды қоспағанда, белгіленген тәртіппен тәуелсіз консультанттарды тарту немесе аудиторлық тапсырмаларды орындау үшін косорсингті пайдалану;

9) АТ-аудитін жүргізуге мүдделі тараптармен келісім бойынша Жалғыз акционердің Қызмет жұмыскерлерін және АТ-мамандарын тарту;

10) Стандарттар талаптарын сақтай отырып, Қызметтің құзыретіне және өкілеттіктеріне сәйкес Қоғамның бағдарламалары мен жобаларын дайындауға және іске асыруға қатысу;

11) Қызметтің тәуелсіз бюджетін⁵ қалыптастыру және Аудит жөніндегі комитеттің және/немесе Директорлар кеңесінің қарауына енгізу;

12) Қоғам жұмыскерлерін оқытуға, қайта даярлауға, біліктілігін арттыруға бағытталған бағдарламаларға және ішкі аудиторларды сертификаттау бағдарламаларына қатысу;

13) Қазақстан Республикасының заңнамасына, Қоғам Жарғысына, осы Ережеге, Қоғамның ішкі құжаттарына және стандарттарға қайшы келмейтін өзге де құқықтар мен өкілеттіктерді жүзеге асыру.

38.  Қызмет басшысының мынадай өкілеттіктері бар:

1) Атқарушы органның шешімдерін келісу құқығынсыз, ішкі бақылауды, тәуекелдерді басқаруды және корпоративтік басқаруды жетілдіру мәселелері бойынша және қызмет құзыреті шеңберіндегі өзге де мәселелер бойынша атқарушы орган өткізетін кеңестер мен іс-шараларға қатысу;

2) Директорлар кеңесінің, Аудит жөніндегі комитеттің төрағасы мен мүшелеріне, Қызмет жұмысының мәселелері бойынша атқарушы органның мүшелеріне тікелей жүгіну;

3) Директорлар кеңесіне Қызметтің сандық құрамын, өкілеттік мерзімін, Қызмет жұмыскерлерін тағайындау, сондай-ақ олардың өкілеттіктерін мерзімінен бұрын тоқтату, Қызметтің жұмыс тәртібі, еңбекке ақы төлеу мен сыйлықақы беру мөлшері мен шарттары, Қызметті ұйымдастырушылық-техникалық қамтамасыз ету бойынша ұсыныстар енгізу;
4) Қызметтің құзыретіне кіретін мәселелер бойынша Директорлар кеңесінің және/немесе Аудит жөніндегі комитеттің отырысын шақыруға бастамашылық жасау;

5) Қызметтің Қоғамға кепілдіктер беру бойынша қызметтер көрсететін басқа да сыртқы тараптармен өзара іс-қимылын қамтамасыз ету;

6) Қызмет жұмысының мәселелері бойынша мемлекеттік органдарға және өзге де заңды тұлғаларға сұрау салулармен жүгіну;

7) мүдделер қақтығысының туындауына жол бермеу, сондай-ақ жұмыс тәжірибесімен алмасуды қамтамасыз ету мақсатында Қызмет жұмыскерлерінің міндеттерін ротациялауды жүзеге асыру (кезең-кезеңімен немесе орындылығына қарай);

8) Қоғамның ішкі бақылау жүйесінде көзделген өз өкілеттіктерін жүзеге асыруға және қызметтің құзыретіне кіретін барлық мәселелер бойынша шешімдер қабылдау.
___________________



⁵ Қызметтің тәуелсіз бюджеті Қоғам бюджетінің шеңберінде қалыптастырылады және Қызметтің бюджетін қалыптастыру және бекіту мәселелерін регламенттейтін ішкі нормативтік құжатта көзделген баптар бойынша Қызметтің жоспарлы кезеңге мәлімделген шығыстарын қамтиды. Бұл ретте Қызмет бюджетінің тәуелсіздігі, қолданылатын шектеу Директорлар кеңесі мен қадағалау органдары белгілеген лимиттер мен нормативтерге байланысты болатын жағдайларды қоспағанда, Қызмет жұмысына ықпал ету мақсатында Қоғамның атқарушы органы тарапынан шектеулердің болмауы деп түсініледі.
9. Қызметтің және оның басшысының жауапкершілігі
39. Қызмет өзіне жүктелген функциялар мен міндеттердің уақтылы және сапалы орындалуына, өз қызметінде кәсібилік пен жұмысқа кәсіби көзқарас⁶ стандарттарының және әдеп кодексінің сақталуына жауап береді.
40. Қызмет жұмыскерлері белгіленген тәртіппен лауазымдық нұсқаулықтарға, еңбек шарттарына және Қазақстан Республикасының заңнамасына сәйкес өзіне жүктелген функцияларды сапалы және уақтылы орындау, сондай-ақ Стандарттар талаптарының, әдеп кодексінің және Қызметтің жұмысын регламенттейтін ішкі нормативтік құжаттардың сақталуы үшін дербес жауапты болады.
41. Қызмет жұмыскерлері ішкі аудитордың тәуелсіздігін және/немесе объективтілігін бұзудың болуына немесе ықтимал мүмкіндігіне байланысты, оның ішінде мүдделер қақтығысы немесе ішкі аудитордың өкілеттіктерін шектеу түрінде көрінетін кез келген жағдайлар туралы Қызмет басшысын уақтылы хабардар етуге міндетті.
42. Қызмет басшысы осы Ережеге, Қазақстан Республикасының заңнамасына, Еңбек шартына, лауазымдық нұсқаулықтарға және Қоғамның өзге де ішкі құжаттарына сәйкес Қызметке жүктелген функциялар мен міндеттерді сапалы және уақтылы орындау үшін белгіленген тәртіппен дербес жауапты болады.

43. Қызмет басшысының міндеттері мен жауапкершілігіне міндетті түрде мыналар кіреді:
1) Қызметті тиімді басқару және Стандарттарда белгіленген тиімділік және пайдалылық өлшемдеріне сәйкес Қоғам үшін оның пайдалылығын қамтамасыз ету;

2) тәуекелге бағдарланған жылдық аудиторлық жоспардың уақтылы жасалуын қамтамасыз ету, оның орындалуын бақылау және уақтылы түзету. Қызметтің жылдық аудиторлық жоспары жоспарланатын жылдың алдындағы жылдың 1 желтоқсанынан кешіктірілмей Аудит жөніндегі комитеттің және Директорлар кеңесінің қарауына шығарылады;
3) Қызметтің орта мерзімді кезеңге арналған Стратегиялық жоспарын әзірлеу;

4) Қоғамның ішкі құжаттарын және ішкі аудит жөніндегі әдістемелік ұсынымдарды және Қызмет жұмысына қатысты басқа да құжаттарды әзірлеуді қамтамасыз ету;

5) Қызмет жұмысында Қоғамның Жалғыз акционері бекіткен (ұсынған) ішкі аудиттің бірыңғай базалық қағидаттары мен рәсімдерін қолдануды қамтамасыз ету;

6) Қызмет есептерінің ішкі аудитті ұйымдастыру жөніндегі ішкі нормативтік құжаттардың және Стандарттардың талаптарына сәйкестігін қамтамасыз ету;
_______________________



⁶ Жұмысқа кәсіби көзқарас ішкі аудиторлардың мінсіздігін және бұзушылықтар мен сәйкессіздіктердің болмауына абсолюттік кепілдіктер беру жөніндегі міндеттерді білдірмейді.

7) аудиторлық тапсырманы орындау нәтижелерін олардың сапалы қаралуын қамтамасыз ете алатын адамдардың назарына жеткізу;

8) Қызмет жұмысының барлық түрлерін қамтитын және Қызметке ішкі және сыртқы бағалау жүргізуді көздейтін ішкі аудиттің кепілдігі мен сапасын арттыру бағдарламасын әзірлеу және іске асыру;

9) Қызметтің жұмысын жоспарлау және жүзеге асыру барысында Қызмет немесе оның жекелеген жұмыскерлері тарапынан аудит объектісіне ықтимал және орын алған мүдделер қақтығысын және алдын ала көзқарасты болдырмауға бағытталған ұйымдастыру іс-шараларын жүзеге асыру;

10) Осы Ережеде белгіленген мерзімдерде Директорлар кеңесіне және Аудит жөніндегі комитетке қызметтің жұмысы туралы есептерді ұсыну;
11) Аудит жөніндегі комитет пен Директорлар кеңесінің жылдық жұмыс жоспары шеңберінде қызмет мәселелерін жоспарлау және уақтылы қарау;

12) қос жұмысты тиісінше қамтуды және барынша азайтуды қамтамасыз ету мақсатында кепілдіктер мен консультациялар беру бойынша қызметтер көрсететін басқа ішкі және сыртқы тараптармен ақпарат алмасу және Қызмет қызметін үйлестіру;

13) Қызметтің ережесінде айқындалған функцияларының, құқықтарының, өкілеттіктері мен жауапкершілігінің ішкі аудиттің мақсаттары мен міндеттеріне сәйкестігін мерзімді бағалау және осындай бағалаудың нәтижелерін Аудит жөніндегі комитет пен Директорлар кеңесінің назарына жеткізу;

14) Қызмет жұмыскерлерінің кәсіптік даярлық деңгейін арттыру жөнінде шаралар қабылдау.

10.  Жаза қолдану
44. Еңбек тәртібін бұзғаны, жүктелген еңбек міндеттерін орындамағаны немесе тиісінше орындамағаны үшін Директорлар кеңесінің шешімі бойынша Қызметтің басшысы мен жұмыскерлеріне белгіленген тәртіппен тәртіптік жазалар қолданылады.

45. Қызмет басшысының және жұмыскерлерінің материалдық жауаптылығы және оларға келтірілген зиянды (ол болған кезде) өтеу тәртібі, сондай-ақ тәртіптік жаза қолдану жөніндегі рәсімдер Қазақстан Республикасының заңнамасына және Қоғамның ішкі құжаттарына сәйкес жүзеге асырылады.

11. Қызметтің Директорлар кеңесімен, Аудит жөніндегі комитетпен өзара іс-қимылы
46. Жыл сайын жоспарланатын жылдың алдындағы жылдың 1 желтоқсанына дейінгі мерзімде Қызмет Аудит жөніндегі комитеттің және Директорлар кеңесінің қарауына Қызметтің келесі жылға арналған жылдық аудиторлық жоспарын ұсынады. Қызмет бекітілген жылдық аудиторлық жоспардың орындалуын және осы Ережеде белгіленген мерзімдерде Қызметтің жұмысы туралы есеп шеңберінде оның орындалуы туралы есептіліктің ұсынылуын қамтамасыз етеді.
47. ІАҚ жылдық аудиторлық жоспары қажет болған жағдайда Аудит жөніндегі комитеттің және/немесе ІАҚ бастамасы бойынша Директорлар кеңесінің шешімі бойынша өзгертілуі және толықтырылуы мүмкін.

48. ІАҚ жылдық аудиторлық жоспары және/немесе оған өзгерістер Директорлар кеңесі бекіткеннен кейін Атқарушы органға мәлімет үшін және/немесе Қоғам қызметінің жоспарлауына ұсынылуға жатады

49. Қызмет Директорлар кеңесіне және Аудит жөніндегі комитетке өз қызметі туралы есептерді оларды бекіту үшін мынадай мерзімдерде ұсынады:

1) тоқсандық - есепті тоқсаннан кейінгі айдың 25-күнінен кешіктірмей;

2) жылдық – есепті жылдан кейінгі екінші айдың 15-күнінен кешіктірмей.
50. Қызметтің жұмысы туралы есептерді Аудит жөніндегі комитет Директорлар кеңесіне арналған ұсынымдарды әзірлей отырып, алдын ала қарайды.

51. Аудиторлық тапсырмалардың нәтижелері бойынша Қызмет жасаған және Қоғам және/немесе Атқарушы орган қызметкерлерінің заңсыз іс-әрекеттері (әрекетсіздігі) жағдайларын көрсететін есептер Аудит жөніндегі комитетке және Директорлар кеңесіне олар жүргізілгеннен кейін бірден берілуге тиіс.

52.  Қызмет басшысы Директорлар кеңесіне және Аудит жөніндегі комитетке оның толықтығы мен нақтылығы тұрғысынан ұсынылатын ақпаратты талдауды қамтамасыз етуге тиіс.

53. Қызметтің жұмысы туралы аудиторлық есептер ішкі аудитті ұйымдастыру мәселелерін регламенттейтін ішкі құжаттардың талаптарына сәйкес жасалады.

54. Аудит жөніндегі комитет пен Директорлар кеңесі қызметтің жұмысы туралы есептерді қарайды және жұмыс регламентінде және Аудит жөніндегі комитет пен Директорлар кеңесінің өкілеттіктерінде белгіленген шешімдерге сәйкес шешімдер қабылдайды.

55. Қызмет басшысы Директорлар кеңесін атқарушы органның басқа бақылау және басқару функцияларын (тәуекел-менеджмент, ішкі бақылау, қауіпсіздік, бизнестің үздіксіздігі, сыртқы аудит және т.б.) үйлестіру мен қадағалауды жүзеге асыруына қатысты ақпаратпен тұрақты қамтамасыз етуге тиіс.

56. Қызмет басшысы ішкі аудитордың тәуелсіздігін және/немесе объективтілігін бұзудың болуына немесе ықтимал мүмкіндігіне байланысты, оның ішінде мүдделер қақтығысы немесе қызметтің құқықтары мен өкілеттіктерін шектеу түрінде көрінетін кез келген жағдайлар туралы Аудит жөніндегі комитетті уақтылы хабардар етуді қамтамасыз етеді.

12.  Қызметтің Атқарушы органмен және Қоғамның бөлімшелерімен өзара іс-қимылы
57. Қызметтің Атқарушы органмен қарым-қатынасы тәуелсіздік қағидаты негізінде құрылуы керек, өйткені Қызметтің ұйымдастырушылық және функционалдық тәуелсіздік деңгейі ішкі аудиторлардың объективтілігіне тікелей әсер етеді.

58. Қызмет өз жұмысының нәтижелері бойынша атқарушы органға Қоғамның әртүрлі деңгейдегі басшылары қабылдаған басқарушылық шешімдердің орындалу сапасын бағалауды ұсынады.

59. Атқарушы органмен өзара іс-қимыл шеңберінде:

1) Атқарушы органның аудит жүргізу және консультациялар көрсету жөніндегі ұсыныстарын ескере отырып, жылдық аудиторлық жоспарды қалыптастырады;

2) ақпараттандыру мақсатында Атқарушы органға Директорлар кеңесі бекіткен жылдық аудиторлық жоспарды ұсынады;

3) Атқарушы органға аудиторлық тапсырманың немесе консультациялар беру жөніндегі қызметтің нәтижелері бойынша жасалған аудиторлық есепті/ қорытындыны ұсынады;

4) Атқарушы органға ішкі бақылауды, тәуекелдерді басқаруды және корпоративтік басқаруды жетілдіру мәселелері бойынша ұсыныстарды талқылайды және енгізеді.

60. Атқарушы орган:

1) Қызметтің өз функцияларын толыққанды және кедергісіз орындауына, қойылған мақсаттар мен міндеттерге қол жеткізуіне және Қызметтің Қоғам үшін барынша пайдалы болуына ықпал ететін Қоғамда ішкі бақылаудың тиімді ортасын құруды қамтамасыз ету;

2) Тар шеңберде мамандандырылған мәселелер бойынша консультациялар алу үшін Қоғамның құрылымдық бөлімшелерінің жұмыскерлерін тәуелсіз сарапшылар ретінде тарту мәселелерінде қызметке жәрдем көрсету;

3) ішкі аудитордың есептерін уақтылы қарауды, қызметтің қабылданған ұсынымдарын орындау жөніндегі іс-шаралар жоспарын әзірлеуді және бекітуді және олардың орындалуы туралы есептілік беруді қамтамасыз ету;

4) белгіленген тәртіппен Аудит жөніндегі комитет/Директорлар кеңесі мақұлдаған/ бекіткен Қызмет бюджетін Қоғамның бюджетіне енгізуді қамтамасыз ету;

5) Директорлар кеңесінің шешімі бойынша белгіленген тәртіппен ішкі аудит саласындағы кез келген қызметтің косорсингін пайдалануды қамтамасыз ету;

6) Қызметті әкімшілік (ұйымдастырушылық-техникалық) қамтамасыз етуді жүзеге асыру қажет.
61. Қызметтің Қоғам бөлімшелерімен өзара іс-қимылы іскерлік және сенімгерлік ынтымақтастық, өзара сыпайылық және жұмыстағы әдептілік негізінде құрылады.

62. Қоғам бөлімшелерінің жұмыскерлері Қызметке өз міндеттерін, функцияларын, міндеттері мен құқықтарын жүзеге асыруға жәрдемдесуге міндетті, бұл, басқалармен қатар:

1) қызметке аудиторлық тексерулерді, міндеттер мен функцияларды жүзеге асыру үшін қажетті барлық құжаттарды және барлық ақпаратты жедел ұсынуда;

2) аудит және консультациялар барысында анықталған фактілер мен олардың себептерін объективті және жедел талқылауда;

3) туындайтын мәселелер мен проблемаларды бірлесіп шешуде;

4) қызметінің жекелеген аспектілері және Қызмет мәселелері бойынша жазбаша түсініктемелер және/немесе түзету/алдын алу іс-қимылдарының жоспарларын ұсынуда көрініс табады.

63. Қоғамның негізгі міндеттері тәуекелдерді басқару, ішкі бақылау және корпоративтік даму болып табылатын бөлімшелері есепті айда іске асырылған тәуекелдер туралы, күмәнді сипаттағы есепті айдың операциялары не мәмілелері туралы, жүргізілген тексерулер, корпоративтік оқиғалар және корпоративтік дамудың өзге де мәселелері туралы Қызметке хабарлауға міндетті.

64. Директорлар кеңесі мен атқарушы органның Қызмет жұмысына араласуына жол берілмейді.

13.  Қызмет жұмысын бағалау
65.  Қызмет жұмысын бағалау Қызмет жұмысының ішкі аудитті айқындауға, Стандарттар мен Әдеп кодексіне сәйкестігін қамтамасыз ету мақсатында, сондай-ақ ішкі аудиттің тиімділігі мен нәтижелілігін айқындау және Қызметті жетілдіру үшін мүмкіндіктерді анықтау үшін жүзеге асырылады.  
66. ІАҚ және оның басшысының қызметін бағалау әрбір тоқсанда қызмет тиімділігін бағалау саласындағы стандарттардың, ұсынымдардың және белгіленген корпоративтік стандарттардың талаптарын ескере отырып, Қызмет құжаттарына сәйкес жылына төрт рет жүргізіледі.

67. Қызметтің жұмысын сыртқы (тәуелсіз бағалау) тәуелсіз сыртқы сарапшы кемінде 5 жылда бір рет немесе тәуелсіз сыртқы растау арқылы өзін-өзі бағалау түрінде жүзеге асырады.

14. Әлеуметтік қолдау
68. Ішкі аудит қызметінің жұмыскерлері үшін материалдық көмек көрсету, өтемақы төлемдері, сондай-ақ өзге де төлемдер Қоғамның ішкі құжаттарына сәйкес, Қоғамның қалған жұмыскерлерімен теңдей жүзеге асырылады. 

69. Жыл сайынғы ақы төленетін еңбек демалысы берілген кезде Қызмет жұмыскерлеріне бір лауазымдық айлықақы мөлшерінде сауықтыруға арналған жәрдемақы төленеді.

70. Жыл сайынғы ақы төленетін еңбек демалысына сауықтыруға арналған жәрдемақы төлеу туралы шешім еңбек демалысын беру туралы бір бұйрықта (немесе оның бір бөлігінде) ресімделеді.

